Súðavíkurhreppur 

Fundargerð

48. fundur sveitarstjórnar kjörtímabilið 2002-2006
Árið 2004, miðvikudaginn, 29. desember kl. 18.30 hófst 48. fundur í sveitarstjórn Súðavíkurhrepps í fundarsal Álftavers að Grundarstræti 3.
Mætt voru: Jón Grétar Kristjánsson, oddviti, Valgeir Scott, Guðjón Kjartansson, Albert Heiðarsson, Sigurdís Samúelsdóttir og Ómar Már Jónsson, sveitarstjóri sem ritaði fundargerð.
Oddviti setti fundinn, bauð fundarmenn velkomna og óskaði eftir athugasemdum við fundarboð. 
Engar athugasemdir gerðar við fundarboð.
Dagskrá:
1. Fundargerð 15. fundar félagsmálanefndar, dags. 09.12.04

2. Fundargerð 16. fundar fræðslu og tómstundanefndar, dags. 16.12.04

3. Fundargerð 41. og 42. fundar sameiginlegrar barnaverndarnefndar

4. Fjárhagsáætlun Súðavíkurhrepps og stofnana hans fyrir árið 2005, seinni umræða

5. Tillögur að reglum Súðavíkurhrepps um úthlutun byggðakvóta vegna fiskveiðiársins 2004/2005

6. Verksamningur vegna bygginga íbúða við Holtagötu 8 og 12 í Súðavík
Lagt fram

7. Breyting á lögum um húsnæðismál – veitingu viðbótarlána hætt, bréf 08.12.04 frá félagsmálaráðuneytinu

8. Fundargerð 46. fundar Heilbrigðisnefndar Vestfjarða, 10.12.04
9. Framlög Jöfnunarsjóðs sveitarfélaga vegna ársins 2004.  Bréf frá félagsmálaráðuneytinu dags. 17.12.04

10. Bréf 17.12.04 frá Náttúrustofu Vestfjarða og skýrsla um stefnu og framtíðarsýn stofunnar, dagsett í september 2004

11. Bréf frá EBÍ,  28.10.04 er varðar styrkveitingar sjóðsins á árinu 2004

___________________________________________________________
12. Fundargerð 15. fundar félagsmálanefndar, dags. 09.12.04
Fundargerð er í þremur liðum.
Fundargerð samþykkt samhljóða.
13. Fundargerð 16. fundar fræðslu og tómstundanefndar, dags. 16.12.04
Fundargerð er í fimm liðum.

Fundargerð samþykkt samhljóða.

14. Fundargerð 41. og 42. fundar sameiginlegrar barnaverndarnefndar
Fundargerð 41. fundar er í þremur liðum.

Fundargerð 42. fundar er í þremur liðum.

Fundargerðir lagðar fram til kynningar.
15. Fjárhagsáætlun Súðavíkurhrepps og stofnana hans fyrir árið 2005, seinni umræða
Farið yfir fjárhagsáætlun Súðavíkurhrepps og stofnana hans fyrir árið 2005.

Með áorðnum breytingum á fjárhagsáætlun fyrir árið 2005 eru tekjur samstæðureiknings Súðavíkurhrepps, (A- og B hluta), áætlaðar kr. 116.398.000 og útgjöld áætluð kr. 107.423.000.  Niðurstaða reksturs með teknu tilliti til fjármagnsliða og afskrifta er því jákvæð um kr. 8.975.000. 

Fjármunatekjur umfram fjármagnsgjöld eru áætlaðar kr. 15.645.000 og afskriftir áætlaðar kr. 11.503.000.  

Áætlað er að framkvæmda fyrir kr. 79.000.000 á árinu 2005, m.a. í framkvæmdir við atvinnuhúsnæði á Langeyri og byggingu tveggja einbýlishúsa.  Verða framkvæmdir fjármagnaðar með lántöku og af eigin fé.

Fjárhagsáætlun fyrir árið 2005 samþykkt samhljóða.

16. Tillögur að reglum Súðavíkurhrepps um úthlutun byggðakvóta vegna fiskveiðiársins 2004/2005
Oddviti opnaði á umræður um hæfi sveitarstjórnarmanna vegna ákvörðunar um tillögur að reglum um úthlutun byggðakvóta. 

Hér gerði Jón Grétar grein fyrir hugsanlegu vanhæfi sínu og afhenti varaoddvita fundarstjórn og vék af fundi.
Lagt fram bréf frá Sjávarútvegsráðuneytinu, dagsett þann 6. desember 2004, þar sem fram kemur að ráðuneytið hefur gefið út reglugerð um úthlutun á 3.200 þorskígildislestum til stuðnings sjávarbyggðum. Fram kemur að 150 þorskígildistonn komu í hlut Súðavíkurhrepps á yfirstandandi fiskveiðiári og er sveitarstjórninni gefin kostur á að gera tillögur til ráðuneytisins um reglur er gilda um úthlutun.  Skulu tillögur um þessar reglur hafa borist ráðuneytinu fyrir 1. janúar 2005.
Tillögur Súðavíkurhrepps að reglum er gilda skulu um úthlutun.
1. Úthlutað skal til aflamarksskipa og krókaaflamarksbáta 

2. Bátum/skipum sem úthlutað er byggðakvóta er skylt að leggja til aflaheimildir í bolfiski að lágmarki til jafns við úthlutaðan byggðakvóta og skoðast móttekin umsókn um byggðakvóta sem staðfesting á því að það verði gert. 

3. Til að eiga rétt á úthlutun byggðakvóta skulu bátar/skip vera skráð og hafa verið með heimahöfn í Súðavík 1. september 2004 og einnig útgerð báta/skipa skulu vera og hafa verið með skráð lögheimili í Súðavíkurhreppi 1. september 2004.
4. Skilyrði fyrir úthlutun byggðakvóta eru að þeir bátar/skip landi afla sínum, sem nemi úthlutuðum byggðakvóta í Súðavík og getur úthlutun á hvern bát /skip numið allt að 80 þorskígildistonnum.
5. Úthlutuðum byggðakvóta og mótframlag skal unnið í Súðavík. Skila skal inn með umsókn um byggðakvóta, annað hvort samkomulagi við fiskvinnslustöð í Súðavík eða upplýsa á annan hátt hvernig vinnslu aflans muni verða háttað og mun sveitarstjórn taka afstöðu til hverrar umsóknar fyrir sig.
6. Við úthlutun til skipa/báta skal taka tillit úthlutaðra aflaheimilda og bóta vegna rækju fyrir fiskveiðiárið 2004/2005.

7. Öllum afla samkvæmt þessum reglum skal landað fyrir lok fiskveiðiársins 2004/2005.

8. Fyrir 1. maí 2005 skulu útgerðaraðilar sem fengið hafa byggðakvóta gera sveitarstjórn skriflega grein fyrir því hvernig þeir muni nýta úthlutaðar aflaheimildir fyrir lok fiskveiðiársins. Geti hlutaðeigandi ekki fylgt reglum sveitarstjórnar skal hann afsala sér úthlutuðum byggðakvóta, sem síðan verður endurúthlutað.

9. Fylgi útgerðaraðili ekki þeim skilyrðum, sem sett eru varðandi vinnslu afla í Súðavík, fyrirgerir hann rétti sínum til hugsanlegrar úthlutunar á næsta ári, að óbreyttum reglum.

10. Að öðru leyti verði stuðst við reglugerð nr. 960, 6. desember 2004 um úthlutun á 3.200 þorskígildislestum til stuðnings byggðarlögum.
Samþykkt samhljóða.

Sveitarstjóra falið að óska eftir staðfestingu sjávarútvegsráðuneytisins á tillögunum. 
17. Verksamningur vegna bygginga íbúða við Holtagötu 8 og 12 í Súðavík
Hér mætti Jón Grétar á fundinn aftur. 
Verksamningur samþykktur samhljóða.
Lagt fram

18. Breyting á lögum um húsnæðismál – veitingu viðbótarlána hætt, bréf 08.12.04 frá félagsmálaráðuneytinu
Lagt fram til kynningar.

Í bréfinu eru kynnt ný lög um breytingu á lögum um húsnæðismál og tvær reglugerðir er varða breytingar á lánveitingum Íbúðalánasjóðs.
19. Fundargerð 46. fundar Heilbrigðisnefndar Vestfjarða, 10.12.2004 
Lögð fram til kynningar.

Með fundargerðinni fylgir listi yfir fimmtán fyrirtæki í Súðavíkurhreppi sem fengið hafa eftirlit á árinu 2004.
20. Framlög Jöfnunarsjóðs sveitarfélaga vegna ársins 2004.  Bréf frá félagsmálaráðuneytinu dags. 17.12.04
Lögð fram til kynningar.
Í bréfinu er upplýst um áætlun sjóðsins um framlög hans til sveitarfélaga vegna fjárhagsáætlunargerðar fyrir árið 2005.
21. Bréf 17.12.04 frá Náttúrustofu Vestfjarða og skýrsla um stefnu og framtíðarsýn stofunnar, dagsett í september 2004
Lögð fram til kynningar.

Í skýrslunni er farið yfir verkefni stofunnar og framtíðarsýn.
22. Bréf frá EBÍ, 28.10.04 er varðar styrkveitingar sjóðsins á árinu 2004
Lagt fram til kynningar.
Í bréfinu er upplýst að Brunabótafélagi Íslands, var að þessu ekki unnt sinni að styrkja verkefni sveitarfélagsins til að merkja gönguleið og gerð göngubrúa í Seljalandsdal, sem Súðavíkurhreppur hafði óskað eftir styrk í.
_______________________________________________
Fundargerð upplesin. Oddviti óskaði eftir athugasemdum við fundargerð.  Engar athugasemdir gerðar. Fundargerð samþykkt, fundi slitið kl. 10:40.
Sign:
Jón Grétar Kristjánsson
Valgeir Scott 
Guðjón Kjartansson

 Sigurdís Samúelsdóttir

Albert Heiðarsson



Ómar Már Jónsson

